
Nunatsiavut katimatsuaningita pisimaningit atuinait Kagitaujatigut

Nâlausijattausot Nunatsiavut katimatsuaningita pinianingit tigujausongulikKut Kagitaujakkut.

“Malilluni piujumik ottugautiusimajumik Septembera-mi pinianimi kajusisimalikKugut sivupiagiamut pitaKakKujilluta ilonainut tigusisongugiamut pinianiusimajunik,” uKavuk UKâlattik Nunatsiavut katimajitsuanganni, Tyler Edmunds. “Tanna sakKijâjuk âkKitaumavuk piulitsigiamut amma nâlautikkogiamut tusâtsaujunik pinianiusimajunik,taimaigaluatillugu pitaKavuk ilitsisongugiamut takkujausomik siagugiangulippat pigumajaugajappat amma Kagitaujait pisonguningit âkKitauvallipatta.”

Tanna tusatsausok, Inuktitut amma Kallunâtitut, tigujauKatavuk Hopedale-imiluasiak amma piulimajaulunni angijumi Kagitaujammi. Tanna tusatsausok mikijuguttitaulunni amma aititaulunni assinganut angijumut Kagitaujammut tigujausongunialittillugu Kagitaujattigut. Sivungagut piusiliutausimajut pinianet atuinaugivut.

Tanna tusatsausok tigujaugunaKuk uvani:
http://harmonyhub0002.cloudapp.net/NU/en/View/UpcomingEvents

Takkua Nunatsiavut katimajitsuatingit katimalâtut Novembera 24-25.

